
TUN KAR CHANGVAWN

Chanmari West March 27: Ni 29.3.2011 ( Thawhlehni) zan khan  Branch
Executive Meeting Pu Lalramhluna Hauhnar In Vanapa Section-ah Pu
R.Lalhmachhuana, Vice President kaihruainain neih a ni.

He meeting ah hian member tam zawk kalin thu pawimawh tak tak rel a ni
a, Adviser Pi Zamanthangi, AMC Ward IV Councilor ni bawk chuan meeting
chhung zawng hian a uap bawk a, Chanmari West Branch YMA nen hian
khawtlang hmasawnna kawngah theih tawp kan chhuah a kan thawhho chuan
kan veng kan khawtlang hian nasa takin hma a sawn ngei ang tih a sawi a ni.

BRANCH  YMA EXECUTIVE
MEETING NEIH A NI Kan Branch President chu

karleh chhung khian Office Duty-in
chhimlamah a zin dawn a,dam taka a
lo haw leh kan besei.

Nimin zing khan Khuangchera
Section Bungraw In tha taka sak chu
kan Branch President-in hawnna a nei.

Kumin 2011 chhunga Section
te budget atan ` 4500/-siam a ni.

Kumin 2011 YMA
Gen.Conference Kolasib-a neih turah
kan Branch YMA chuan Zaipawl ropui
taka neih tum a ni.

PEM  LUT
Heng mite hi vengdang atangin

kan vengah an rawn pem lut a,veng
tana mi tha tak an nih kan beisei.
1. KH Zirkungi te unau Sertlangpui
atanga rawn pem, Pu C.Romawia,
‘V’Section In -ah.
2. Saidingliana te unau Phuldungsei
atanga rawn pem, Pu Lalpianthanga,
‘V’ Section-In ah
3. Pu HB Kapthanga te chhung
Edenthar atanga rawn pem, Pi Roveli
‘V’Section-In ah.

Thurel tlangpui te :
1. Kumin 2011 chhunga Section
Budget a tan Rs.4500/- chu lungrual
taka pawm a ni.
2. Vengchhunga rawn pem thar an
awmin Section-tin te Pem Lehkha ah
Epic Number CYMA in a phut angin
ngai pawimawh theuh turin committee
chuan a ngen a ni.
3. Chamari West vengchhunga
Political Party tin te YMA bungrua
hman inkaihruaina zulzuia hmantir
remtih a ni.

Ni 24.3.2011 (Ningani) zana
Hruaitu Intuaitharna leh Kumpuan
‘Khawtlang Nun Siamthat’ hawnna
neih chu chipchiar takin Review-na
neih a ni. He hun kan hman tak ah

hian  ‘YMA hruaitute hi kan memberte
hma a ke pen tur kan ni tih hre thar leh
theuh ila a tha ang’ tih Pu
T.Ngurkhuma, President chuan a sawi
a. Tin, Pu R.Lalhmachhuana, Vice
President pawhin ‘YMA hi Sakhuana
atanga intan a nih angin hruaitute’n
sakhuana ngai pawimawh ang u,
engkim a hun takah ti la, engkim a
hmun taka kan dah chuan kan pheikhai
a rual ngei ang,’ a ti bawk.

Inkhawmah hian Adviser-te an kal
kim hle a, Pu Vanlalsawma pawhin thu
sawiin ‘ YMA memberte’n nu leh pa te
kan kaih harh a tul takzet a ni, hruaitute
hian tan ila thar leh ang u’ tiin
kalkhawmte thu a chah bawk a ni.

Kan branch aiawh Lalrivunga (CH, kekawrtlawn ha) chuan insuknawr
pa te final-ah Lalrinsanga (Sakawrtuichhun) a hneh

APRIL-JUNE CHHUNGA OB-
TE INCHARGE-NA TUR

Chawngbawla Section :-
Pu C.Lalzarliana,Treasurer
Khuangchera Section :-

Pu R.L.Thanhnuna, Secretary
Neuva Section :-

Pu K.Darthantluanga, Asst. Secy
Taitesena Section :-

Pu R.Lalhmachhuana, V. President
Vanapa Section :-

Pu Lalthuamluaia, Fin.Secretary

Tin an hnenah, “Ka rilru a lungngai
em em a, thihna khawp hial a ni;
hetah hian awm ula, mi venpui rawh
u,” a ti a.            Mathaia 26:38

Editorial :

Nang erawh chu
engkimah fimkhur
la, hrehawm tuar la,
Chanchin Tha hriltu
lam hna thawk la, i
rawngbawlna kha
hlen rawh.II Tim 4:5

A kar awl hnawhkhat a ngai fo mai a, lehkha
ziak turin kan sawm a che u. Tihkhah hi kan
mawhphurhna a ni a, chutih laiin a ngai ngawr
ngawrina hnawhkhah fo hi chhiartute tan pawh
ninawm a ni thei. Mi dang lehkha ziak tel thin
se duhthusam a ni a, phak tawkin tan la ve mah
ila, a sang tawk zo lo thin.

Kan vei zawng eng pawh ni se, kan thiam
emaw thiam lo deuh emaw pawh ni se, YMA
AW-ah hian tute tan pawh thu ziak thehluh theih
reng a ni. A chhuak ngei ngei ang tih kan tiam
ngam chiah lo na a, politic rawn kai lo a nih
phawt chuan fiamthu, mimal tana huatthlala leh
pawisawi lo thlengin a leng vek.

Kum a la kal tam lo; YMA AW-ah hian
thuchhuah tur tam tak a lut thin a, a enkawltute
tan a zangkhai phah a, tunah erawh chuan
thuziak peih kan awm ta lo nge ? chhuah mai
tur a tam ta lo. Khawvel changkang zelah thu
ziah leh chhiar lamin hmun a chang tlem tial
tial a, keini veng pawh kan tla fual ve deuh hlek
ta a ni mai thei. Tan kan lak tlan theih chuan thil
lawmawm tak a ni ang.

Khawvel changkan zel mah se, thu ziak leh
chhiar hi a bo mai dawn lo va, ziaka chhiar thin
na na na hi chu an khaw hawi pawh a zau
tlangpui. He chanchinbu hi kan veng hmel lanna
pakhat a nih avangin, a chhiat leh that hian
kawngro thui tak a su thei a, chhiar tur tha kan
inhlui hnem chuan veng mipuite kan nihlawhin
kan hawiher thlengin a nghawng thei. Chutih
laiin tunlai khawvelah hi chuan engkim mai hi a
zangkhai zawnga her rem a ngai tawh a, kan
thu ziakte pawh chuti ang hawia kan her thiam
a tul telh telh tih chu hriat sa a ni.

Lehkha ziah hi mi zawng zawng tih chi a ni
hran lo na a, keini ang veng lianah hian ziak
thei eng emaw zat awm tura ngaih kan ni.
Engpawh, veng tana kan tih hi te lua a awm
thei lo va, ruah mal far te tein tuifinriat a siam
angin, kan theihna muala ke kan pen tlanna
hian veng nuam leh tha a siam mai a,
chanchinbu pawh chhiar manhla zawk a nih
theih nan chuan a enkawltute mai bakah mi
dang an tel hnem poh leh a hlutna a pung lo
thei lo va, inchawm tawnin phurna nasa zawk a
siam chhuak thei.

Veng  chhung pawl hrang hrangten an theih

‘Kan Veng’ hi ‘Kan Veng’ ni zel se
ang zelin veng thatna turin hma an la thin a.
Kan hriat loh hlanin hma kan sawnna tam tak a
awm tawh. Aizawl Municipal Counsilor pakhat
chuan “In veng hi ram pum huap thilah hian lang
tawk in awm thei zel a, hma in sawn hle a ni,”
tiin a sawi a. Thil lawmawm tak a ni a, kan
awmna hmun theuhah, kan thiltih theuhah, kan
chettlatna mual theuhah, veng aiawha kan feh
chhuahna hmun ang zelah veng timawitu kan
niin, tihmelhemtu kan ni theih tih a chiang.

Veng dang miten min tehna chu kan veng
chhunga thil thleng leh kan thiltih ai mahin, kan
chet chhuahna hmun emaw veng pela kan veng
hming a lanna emaw, ram pum huap thila kan
veng mi leh sa an telna emaw a ni fo va. He
veng pela thangthat la tur chuan veng chhunga
kan inelbawlna, inawp dan leh inkaihhruaina mai
bakah, kan sukthlek leh khawsak dan a
pawimawh thung. Mi nawlpuiin ram pum huap
rilru pu a, khawi hmunah pawh mi dangte el tham
kan nih theihna tur chuan veng chhunga thil
thleng leh kan dinhmunin thui tak a hril.

Sum leh pai ngah hi changkan nana
pawimawh tak a ni a. Sum nei lo tan fel a harsa
a, dik leh rinawm pawh a awlsam chuang lo; thil
te thama miten an ngaih pawh a lian fe zel.
Khawvelah hian ram rethei apiangah eiruk a hluar
a, dan bawhchhiatna, rukruk, inrawk leh
tualthatna thlengin a tam em em. Retheihna
avangin rualawhna a bo lo va, chhia leh tha
hriatna fim hmang thei lovin mihring nun a
sawisa thin a ni.

Mahse, sum hi mihring ropuina ber a ni lem
lo. Keini hi veng thang lai, puitlin lam pan mek
kan ni a. Sum leh pai, in leh lo leh kan nihna
thlengin a tam zawk hi chuan chhuan tur kan
nei lo mai thei. Hetih lai hian kan veng hi ruihhlo
zuar tamna leh a ti thin fuankhawmna, rukruk
tamna, insual buai ching leh rui inlulinna hmun,
mipui hmaizah lova thawm bengchheng tak siam
thin tamna ni ngat ila kan hma a thim lehzual
ang. Kan tanrualna hmangin a te ber atanga a
lian ber thlengin indawm kan dial dial a ngai zawk
a. Dinhmun nghet lote tan pawh belhfakawm a
nih theih nan, dinhmun tha zawkte pawhin veng
rilru kan put thiam a la pawimawh hle zel a ni. A
chhan chu changkang leh puitling tawhte nen
engkimah inkhaikhin theih rem lo chin a awm.

T-a

Article :

‘Kristian nun dan tha ngaisang ’ YMA te hian rinchhan tur dik Pathian
rinchhan chunga hruaitute hian tan kan lak a pawimawh. Thangthar lo la awm zel turte
tana chenna tlak ram nei tur leh khawsak tlakna khawtlang nun hnutchhiah tur chuan
vawiina mite hian hma kan lak a ngai a, kan tu leh fate zelin min dem loh nan nunpui tur
leh inzirtir ngaite hi nunpuiin, inzirtir zel ila, kan khawtlang hi a lo nuam sauh ang a,
chuta tang chuan thildang zela a dik lo leh fel lo lai awm te pawh siam that a ni zel thei
ang.

Taihmakna tlachham kan tam ta lutuk hian harsatna min siam nasa a,
chuvang chuan mahni mamawh tal intodelh tur leh chumi intodelhna kawnga taima tura
inzirtir kan ngai hle.Thawhrim avanga mi hlawhtling te, rinawm taka mahni hna thawk
thin te, ram leh khawtlang tana tangkai zawnga mi inphalte hi an ngaihsanawm a, an
entawntlak a, chawimawi pawh an ngai. Chutiang mi ni tur chuan hruaitute hian rilru i pu
thar leh theuh ang u.

YMA  AW hi vengchhung chanchin thar hriatna hnar pawimawh tak a ni.

TAITESENA

NEUVAVANAPA

ZCC  NEWS
 Ni 5.4.2011 (Thawhleh) zan dar
7:00 atangin Middle School kawtah
hnamlam zir tur a ni a, club memberte
leh hruaitu zawng zawng te kal vek turin
an in hriattir.
 An hruaitu Pu F.Lalhmingmawia
Central YMA-in Mizo infiamna a
buatsaiha Lungden a pakhatna a ni leh
insaihruipawh a finala lut chu an lawmpui
hle.
 ChanmariWest Sporting Club
hruaitute nen a Football khel a
intihhlimna neih an tum chu Sporting
Club lam pawhin an rawn tihhlawhtlin
ngei an beisei.

CHAWNGBAWLA

 Ni 26.3.2011 nileng khan Sec-
tion Leader Pu K.Lalthakima work-
shop-ah kuangduan hnatlang an nei
a, hnatlangte thingpui leh a hmeh tui
taka buatsaih saktu Pu R.Thansanga
te chhungkaw chungah lawmthu an
sawi.
 An member Pu
K.Lalsangzuala (Tesanga) chuan ni
28.3.11 khan fanu duhawm tak a nei
thar a, an lawmpui hle.
 An member Pu
TC.Lalhmingmawia te chhungin New
Capital complex lamah an pemsan a,
an uiin an khua an ti har hle.
 An hruaitu Tv.Vanlalngheta
Pachuau ni thin chuan Title thar ‘Pu’
ni turin ni 29.3.2011 khan kawppui
duhawm tak T.Zothansangi a nei chu
an lawmpuiin nupa hlim tak ni turin
duhsakna an hlan.
 Khuangchera Section-in
Bungraw In tha tak mai an puitlin chu
an lawmpui hle.

 Tunkar lo awm tur  Thawhleh
zan hian YMA Buk ‘Bungraw In’ ah
committee neih tur a ni a, he commit-
tee ah hian Freshal Social leh hma kan
lak tawhna te thlir ho tur a ni. Hruaitute
hunawl lo insiam theuh turin an in ngen.
 Karleh Ni 7.4.2011(Ningani)
hian an hruaitu pawimawh tak
Tv.RK.Malsawmkima chuan nupui a
nei dawn a, nupa kawpchawi rem tak
leh hlim tak an nih theih nan duhsakna
an hlan. He hunah hian Section
hruaitute tawiawm vek tura ngen leh
sawm kan ni e.
 Central YMA in Mizo Tradi-
tional Games chi hrang hrang a
buatsaih a kan veng aiawh a tel te
hlawhtlinna kawng hrang hranga
changte an lawmpuiin an chhuang hle.
 Khuangchera Section in
Bungraw In tha tak an neia an hawng
ta chu an lawmpui hle.
 YMA AW man March thla
chhunga khawn zawh tura tih chu
khawn zo kan la awm mang lova,
hruaitute tan la thar leh theuh tur leh
Chhiatni Fund pawh a ranglama tifel
vek turin an in ngen nawn leh.
 Section chhungtinte Kangmei
laka fimkhur theuh turin an in chah.
 Kumin chhungin thlatin a
remchan angin Faina Hnatlang neih thin
tum a ni a, memberte he hun ngai
pawimawh theuh tur leh tlawmngaia
hnatlang theuh thin turin an in ngen.

 All India Radio a Zaipawl hla
thun zawh fel ani a, Zaipawl Member
zawng zawng chungah leh Hla zirna a
an in hman tir tu Upa H.Lalrawna te
chhung, Pu H.Lalrinthanga te chhung,
Pu C.Rozama te chhung leh Pu
Lalbiakzuala(BZA) Pu Lalrengpuia te
chhungkua te leh midang dang chungah
lawmthu an sawi tak meuh ani.
 An hruaitu hlui Nl
T.Zothansangi’n CH Section lamah
apem san a an ui rualin an lawmpui hle,
Finance Secretary Nl Lalrotluangi’n
tunkar ningani (7.4.11) hian Pasal a nei
dawn a an lawmpui tak meuh meuh a
ni.
 Branch aiawh a Mizo infiamna
a tel Section member te chungah
lawmthu an sawi.
 Ni 29.3.2011 Thawhleh zan
khan Sangha zuara Section hnatlang
neih ani a,Sangha lei saktu te chungah
leh Branch hruaitu te chungah lawmthu
an sawi.

 Ni 29.3.2011 Thawhleh zan
khan Sangha zuara Section hnatlang
neih ani a,Sangha lei saktu te chungah
leh Branch hruaitu te chungah lawmthu
an sawi.
 Ni 31.3.2011 Ninga zan khan
Balu thiara Section sumtuak  hnatlang
neih ani a, inhlawhna siamsaktu Pu
Rochhunga te chhung leh thingpui
lumsaktu Pu Rochhunga,Pu
R.Lalhmingliana leh Pu K.Lalchullova
te chhungkaw chungah lawmthu an
sawi.
 Khaw laiah ui leh ar chhuak
hmuh tur a tam leh ta viau mai a. Chhuah
phal loh a nih angin a vulhtute fimkhura
chhuah lo turin an ngen.
 Chhiatni Fund leh YMA Aw man
khawn mek ani a April thla chhung in
tifel vek turin Bial neitu te an in chah.
 Karleh Inrinni khian Blanket su
a hnatlang neih tum ani a, Bial neitu ten
suk tur List Secretary hnenah vawiin tlai
dar 4:00 hma a theh luh vek tur a ni.

KHUANGCHERA

 Hun rei tak atanga an lo er thin
an Bungraw In ‘YMA  RUN’ chu
Nimin Ni 2.4.2011 (Inrinni) zing kar
7 khan Pu T.Ngurkhuma, President
CWBYMA chuan a hawng. Hawnna
inkhawm a lo kal zawng zawng
chungah leh Section memberte
chungah lawmthu an sawi.
 Hruaitute leh memberte
inpekna avanga Bungraw In ‘YMA
RUN’changtlung leh tha tak mai an
nei chu lawmthu an sawi takzet a ni.
 Section mipui inpekna zara
YMA RUN a bungrua an dah chu a
hmangtute’n dimdawi tak leh a hmun
dik taka dah thin turin an in chah
bawk.
 ‘YMA  RUN’ Signboard Pu
C.Zonunsanga, T-Section-in a
thlawna a siamsak chu lawmthu an
sawi takzet.
 CYMA-in Mizo Traditional
Games a buatsaiha Branch aiawha
Section member tel zawng zawng
chungah lawmthu an sawi a, duhsakna
sang ber an hlan.
 Section huamchhunga rawn
awm thar turten Pem Lehkha ngai
pawimawh tur leh in neitute pawhin
YMA pem lehkha diktak ngai
pawimawh turin an in chah.
 YMA RUN hawnna hun a fatu
tura tlawmngaia an sawm zawng
zawng te chungah lawmthu an sawi
takzet a ni.

SUB-CENTER NEWS
Chanmari West Sub-Center ah

naupai tan  Iron  Folic  Acid  lak theih a
ni e.

 2nd Division Season Ending Tour-
nament  tun April thla a neih tur atan
players te lo inring tur leh uluk leh taima
taka practice theuh turin an in nge.

CWSC  NEWS

LUSUN  KHAWHAR

Pu C.Darkhuma (92) F/o
C.Liansanga T-Section chuan Ni
1.4.2011 (Zirtawp) zan Dar 11 khan
Lungna avangin min boralsan a,
khawhar chhungte Chanmari West
Branch YMA chuan a tuarpui takzet a
ni.

VINCENT SCHOOL

ADMISSION NOTICE
Vincent School, Chanmari

chuan hmun laili, pan nuam leh
fian rial bawk si, building tharah

Class XI & XII (Arts & Sci-
ence)  Academic session,

2011atangin day scholar leh
     hosteller tan a hawng

dawn. Admission a tih mek a ni.

Sd/- Principal
      Ph: 9436154259(5-3)

COMMERCE STREAM AT
HELEN LOWRY SCHOOL

Helen Lowry Higher
Secondary School chuan kum
2011-2012 session atang hian
Class XI Commerce Stream a
hawng dawn a, a duh tan Admission
Form Office hour (9:00 am - 3:00
pm) chhungin School Office ah lak
chuah theih a ni e.

Sd/- Principal
Office : 0389-2345838

Cell : 9862323016(2-1)

Quotations:

 Lumen leh khawhar In-ah
hruaitute inchhungah awm tam thin
nise. N-Section
 Mahni Section Area lovah
khawhar In kal kan thlahthlam.

T & V-Sec-
tion
 Kan nulate’n an mawhphurhna,
mitthi buhfai khawn an zo tawk lo.

T & CH Section

YMA Traditional Games kan branch che tha
Central YMA buatsaih Mizo

Traditional Games hmanga branch
hrang hrang inelna chu tun kar ningani
khan Republic Field-ah tan a ni a. Kan
Branch chuan intihsiakna hrang
hrangah aiawhtirin, a che tha pawl tak
zinga kan tel a, thil lawmawm tak a ni.

A tan ni khan Mizo lungdenah Pu
F Lalhmingmawia (K) chuan lawmman
pakhatna a la nghal teuh hle a. Kg 8
vela rit lung mum an indensiak a, feet
36.5 dengin, feet 37.1 a thui dengtu
Vanlalhruaia (Rangvamual) tluk lo
deuhvin pahnihna a ni.

Ningani hian kan branch chu
inkawibah hmasa ber tura ruat an ni a.
Mahse, darkar thum chhung an tumpui
tur Zemabawk an nghah hnuin
intihsiakah kan veng hmeichhiate an
vanduai ta zawk.

Zirtawpni kha kan branch tan ni
tha tak a ni a. Pu Lalrivunga (CH)
chuan insuknawr pa teah lawmman
pakhatna dawngin, final-ah Lalrinsanga
(Sakawrtuichhun) nen an inawr tawk
hle a. Kan veng tlangval hian hnehna
changin veng a tihmingtha hle a ni.

Pu Lalhmingmawia’n tha takin
hun a hmang bawk a. Lungdena
pahnihna a nih hnuin insaihruipawhah

final a lut leh a. Zirtawpnia final nghal
lovin, nimin khan amah aia lian C
Lalfamkima (Upper Republic) nen
pakhatna an inchuh a, a dinhmun hriat
hman a ni ta lo.

Intihsiak khar ni, inrinni thlengin
kan branch-in beieina sang tak a nei
thei a. Inbuan pa te (kg 65 hnuai)-ah
Pu Lalrivunga leh Tv David
Vanlalpeka (V)-ten 3rd round lutin
pakhatna nih tumin inelna an
hmachhawn zui a. YMa chhang pual
inelnaah branch aiawh mipa leh
hmeichhia an tel bawk a. An dinhmun
erawh hriat hman a ni ta lo a ni.

Kan branch aiawhte hi Pu
Lalbiakthanga (Adviser)   chuan an kal
leh hawna tur motor a tumsak a, a
chungah leh branch aiawha Mizo
infiamnaa tel zawng zawngte chungah
Branch Committee a lawm hle.

Veng tihmingthaa lawmman latute
chhuanawm a tih rualin, lawmman la ve
pha ta lote inpekna pawh ropui a ti hle
a. Central YMA-in Mizo infiamna
chawinun leh tuma hma a lakna
kawngah branch aiawha tel zawng
zawngte a tihlawhtlingtu zingah an tel
vek a. Branch chuan an chungah
lawmthu a sawi tak zet a ni.

Kan branch tan lawmman lak ngei tumin Pu F Lalhmingmawia a insaihruipawh.
Inset - Lalchawisanga (V) inarpasual lai, kan branch hmeichhiate inkawibah lai

ICFAI UNIVERSITY MIZORAM
(Approved by UGC)

Kum 2011 atan Admission hawn a ni.

Zir theih te :

- BBA, BCA, BHTM - (Pawl XII, 40%
mark hmu chin emaw result nghak
mek tan )

- * B.tech- (Pawl XII Phy, Chem,
Maths), 50% mark hmu chin emaw
result nghak mek tan )

- MBA - (Graduation - Arts, Science,
Commerce 45% mark hmu chin
emaw result nghak mek tan )

- * B.tech 1st yr ( I&II Semester) hi
IUM Aizawl ah zir a ni anga, 2nd -
4th year ( III-VIII Semester ) hi IUD -
Dehradun ah emaw IUT-Agartala ah
emaw zir tur a ni ang.

Prospectus hi ICFAI University
Mizoram Office, Chaltlang
Dawrkawn                       (Ph:2344917/
2306410) ah ngaihven theih a ni.

Admission la hmasa te tan Maths,
Finance leh English ah te free
Coaching buatsaih a ni dawn. (Seat
hi atam lova, ngaihven ran a ngai
ang)

Advertisement

 Seminar, hlahril/khuangvuak
training neih te leh Branch OB tlaivar
tur bik inhriat tawn thin nise.

K-Section
 Tihtur reng reng section tihtur
riaua ngaihna a awm ta deuhin a lang.

   T-Section
 Ruihtheih thilah hruaitute fihlim
tur kan ni. All Section.


